                    Гимназияла – белем көнө.

                                         ( Байрам сценарийы)   

Алып барыусылар: 1.Хансура Даватов 
                                  2.Данил ь (Хансураның ҡустыһы)
                                  3.Алимбаева Элина
                                  4.Ярмуллин Арыҫлан
Гимназия   гимны.
Элина : Ниндәй  матур байрам бөгөн!
          Үҙе оло  тамаша!
          Балаларҙың шат йөҙөнән,

          Аллы – гөллө кейеменән

          Хатта күҙҙәр ҡамаша!
Арыҫлан
Көтөлгән таң, алтын көҙҙөң

Иң тәүге сыуаҡ таңы.

Атлығып яңы һуҡмаҡҡа 

Аяҡ баҫабыҙ тағы.

Элина:Ҡара әле,Арыҫлан,был беҙҙең Хансура ҡайҙан килә икән ул?

Арыҫлан:Хансура, линейкаға әллә һуңға ҡалдыңмы?

(Хансура менән ҡустыһы Даниль  етәкләшеп халыҡ араһынан килеп сығалар.Даниль  машина, ә Хансура портфель тотҡан.)
Хансура:
Минең ҡустым быйыл беренсе класҡа уҡырға килә бит, ә ул донъяһын онотоп, ҡомда машина уйнап тик ултыра.
Даниль, бына ошо беҙҙең яратҡан гимназиябыҙ, ул Мостай Кәрим исемен йөрөтә.Мостай Кәрим- Башҡортостандың халыҡ шағиры, оло аҡһаҡал.Был гимназияла  барлыҡ уҡыусылар ҙа тырышып уҡырға тейештәр.
  Даниль:
Ағай, Мин был көндө ныҡ  көтөп алдым, тик әле уйнап туйманым
Хансура:

Даниль , беҙҙең ҡеүәтле тыуған илебеҙҙә 1 сентябрь көнө Белем байрамы  итеп ҡабул ителгән.Белем иленә сәйәхәт ошо көндән башлана. Бына һин дә бөгөн гимназистар сафына баҫырға әҙерләнәһең,дәрестәрҙән һуң уйнап та алырһың.Фән тауҙарына үрләргә  әҙерһеңме,ҡустым?
Даниль: Алты йәше тулған һәр кеше  мәктәптә уҡырға тейеш.Мин  дә бик тырышып  уҡыясаҡмын.
Ағай, Мостай олатай ҙа  ошо мәктәптә уҡығанмы?
Хансура:Мостай Кәримдең исемен  гимназия асылғас, уны хөрмәтләү, ололау  йөҙөнән  бирәләр.  Башҡортостандың халыҡ шағирының  исеме шулай мәңгеләштерелде.Оло абруйға лайыҡ кешеләрҙең исеме –үлемһеҙ, туғаным.
Элина:
Даниль, быйыл беренсе класҡа ғына килһәң дә, күп нәмәләр беләһең икән . Һин уҡыясаҡ Мостай Кәрим исемендәге   158-се башҡорт гимназияһы  етенсе уҡыу йылын ҡаршылай! Беҙ тыңлаған  йыр – беҙҙең гимназияның гимны. Авторҙары: Әхмәр Үтәбай һәм Илшат Абдрахманов.
Арыҫлан:

Хансура :Гимназистар йәй көнө рәхәтләнеп ял итеп, көс туплап, сәләмәтлектәрен нығытып ҡына ҡалманылар, һәр береһенең үҙ уңышы ла булды.  10-сы класс уҡыусыһы, ҡаяға үрләү буйынса донъя чемпионы  Фәйзуллин Руслан үҙенең уңыштары менән һөйөндөрҙө,шашка түңәрәгенә йөрөүсе уҡыусыларыбыҙ Сафин Ридан    менән Осипова Кристина …..   
ярыштарында призлы урындар  яуланылар.Ошондай уҡыусылар мәктәп данын ғына түгел, хатта республика , илебеҙ  данын арттыралар.Минең туғаным да лайыҡлы гимназист булыр тип уйлайым.Эстафетаны мин уға тапшырам, сөнки үҙем гимназияла һуңғы йыл уҡыйым.
Элина:Уҡыусыларға гимназиябыҙҙа ҡулай шарттар тыуҙырылған.Дәрестәрҙән тыш улар төрлө спорт секцияларында, түңәрәктәрҙә,Нариман Сабитов исемендәге музыка мәктәбенең филиалында  шөғөлләнә  алалар, көндөҙгө стационарҙа һаулыҡтарын нығытырға ла мөмкин.
Роберт:
Быйыл мәктәбебеҙ ишеген 120 уҡыусы тәү башлап асып инә, гимназияла бөтәһе -------- уҡыусы белем аласаҡ.Гимназиябыҙ  яңы уҡыу йылына тулыһынса әҙер!
Хансура :  Улай булғас, байрамды башлайыҡ! 
Балалар бергә: Башлайыҡ!
             Фанфаралар
С.Б.: Һаумыһығыҙ, ҡәҙерле уҡыусылар, ата- әсәләр, хөрмәтле уҡытыусылар, мәртәбәле  ҡунаҡтар!

        Һеҙҙең бөтәгеҙҙе лә ошондай күркәм байрамда күреүебеҙгә бик шатбыҙ! Белем көнөнә арналған тантананы  (БР гимны 1 куплет) башлайбыҙ!
  С.Б.: Ә хәҙер ҡотлау өсөн һүҙҙе   БР-ның атҡаҙанған уҡытыусыһы, гимназия директоры Гөлназ Ғәфир ҡыҙы Әхмәҙиеваға бирәбеҙ.

                                Заставка
                  Директор һөйләй.

Элина .: Бөгөнгө байрамыбыҙҙың төп хужалары – беренсе класс уҡыусылары. Улар өсөн мәктәп тормошонда тәүге ҡыңғырау сыңлаясаҡ.

Данил : Ҡанатланып, күңелдәр

       Ҡош булып оса ғына.

      Һаумы, һөйөклө мәктәп,

      Ал беҙҙе ҡосағыңа! – тип ашҡынып килгән ҡыҙҙар, малайҙар. Әйҙәгеҙ, һүҙҙе беренселәргә  бирәйек
                Заставка
               Сығып баҫалар.

1.Гимназиям, ишектәрең асып,

Ҡосағыңа мине алаһың.
Ғилем осҡондарын күңелемә

Дөрләр ялҡын итеп һалаһың.

2.Әсәй оҙата маҡтап,

Атай оҙата маҡтап.

Беҙҙе ҡаршылай бөгөн,

Ҡаршылай яҡты мәктәп.

3.Беҙҙең мәктәптә яҡшы,

Иркен бүлмәләр яҡты.

Шундай матур мәктәптә 

Уҡырға кәрәк яҡшы.
4.Еңел булмаҫ өйрәнеүе

Бүлергә, ҡабатларға.

Тик шулай ҙа тырышырбыҙ

Бишлеләргә уҡырға.

5.Уҡытыусым ҡаршы алды

Ихлас. Яҡты йөҙ менән.

Әсәй ҡарашын тоямын

Уның нурлы йөҙөнән.

6.Класс бүлмәһе лә матур,

Парталар ҙа өр – яңы.

Әлифбанан башларбыҙ ҙа

Өйрәнербеҙ донъяны.
7.Беҙ һәр саҡ теләйбеҙ

Уҡырға бишлегә.

Донъяның бар серен

Тиҙерәк белергә.
8.Ағыр һыуҙар, үтер йылдар,

Ҡанаттарыбыҙ нығыр.

Тыуған илде ярһып һөйгән

Батырҙар беҙҙән сығыр

9.Президент булырмын мин,

Йә булырмын космонавт.

Мостай рухы алға әйҙәй,

Беҙгә ҡуя ҙур ҡанат.

Бергә:

Һүҙ бирәбеҙ, гимназия,

Уҡырбыҙ дүрткә, бишкә!

(Китәләр)
Элина: Рәхмәт һеҙгә беренселәр!

А.Б.Кескәй дуҫтарыбыҙға белем иленә сәйәхәттәре уң, фән офоҡтары киң булһын тигән теләктә музыкаль бүләгебеҙҙе юллайбыҙ.
Айһылыу Туҡтағолова  йәки Илморат Ғүмәров йырлай. 
С.Б.:  Ә хәҙер  гимназистарҙың байрам шатлығын бүлешергә, Белем көнө менән ҡотларға тип  килеп еткән мәртәбәле ҡунаҡтар менән таныштырырға рөхсәт итегеҙ:Заставка
- 
Ҡотлау өсөн һүҙҙе ҡунаҡтарға бирәйек.

С.Б. Мәктәп йылдары – кеше тормошондағы мауыҡтырғыс, бай, онотолмаҫ осорҙарҙың береһе. Уҡытыусылар, изге һәм хәстәрлеклк ата - әсәләр кеүек, барлыҡ көстәрен, белемдәрен балаларға бирә, уларға тормошта дөрөҫ йүнәлеш күрһәтә. 
Элина : Иҫемдә:алтын һуҡмаҡҡа

       Тәү аяҡ баҫҡан көнөм.

       Тәү тапҡыр мәктәп ишеген

      Үрелеп асҡан көнөм,  - тип яҙғайны халыҡ шағиры Мостай Кәрим. Ҡәҙерле беренсе класс уҡыусылары, был көн һеҙҙең йөрәктәрҙә лә матур байрам булып мәңгелеккә ҡалһын! 
С.Б.Балалар, быйылғы йыл  илебеҙҙә “Тарих йылы”  һәм республикала  “Имен бала саҡ  һәм ғаилә ҡиммәттәрен һаҡлау  йылы” тип иғлан ителгәйне.Ошо йәһәттән ғаиләләр өсөн , балаларҙың именлегенә, тормошта шат йәшәүенә бик күп көс һалына.Балаларҙан тырышып уҡыу, илебеҙгә файҙалы кеше булыу  талап ителә. Һәр бер уҡыусы  ошоларҙы онотмаһын, ғаиләһен , гимназияны, тыуған илен шатландырһын.Ата- әсәләр һеҙгә ошондай теләктәр еткерә.

Ата- әсәләр исеменән   йыр
С.Б: Ниһайәт, тулҡынландырғыс минуттар килеп етте. Тәүге ҡыңғырау сыңын 11 класс уҡыусыһы, гимназия лидеры     Хансура Даватов          һәм 1-се класс уҡыусыһы                 ишеттерә.

Элина :Беренселәрҙе тәүге уҡытыусылары менән тәүге дәрескә саҡырабыҙ!
             Заставка     
       1А класы,30 уҡыусы,класс етәксеһе-   
      1Б класы, 

      1В класы, 

     1Г класы, 
Элина : Ә хәҙер башҡа балаларҙы 2012 – 2013 уҡыу йылының тәүге класс сәғәтенә оҙатайыҡ:
2А, Б, В кластары
3 А, Б, В кластары

4, А,Б, В кластары

5 А,Б,В, кластары

6 А,Б,В кластары

7 А,Б,В кластары

8 А,Б,В кластары

9 А,Б,В кластары

10 А,Б кластары

11 класс

